
ლოგოები ყველასი

საქართველოში მოქმედი მცირე და საშუალო საწარმოებისათვის განათლებისა და დასაქმების სფეროში მხარეების ერთიანი                             და კონკრეტული სერვისების კოორდინირებული მიწოდების შესახებ
ურთიერთანამშრომლობის 

მემორანდუმი

საქართველოს საჯარო და კერძო პარტნიორობის ფორმატის ფარგლებში წინამდებარე აქტით, ქვეყანაში განათლებისა და დასაქმების სფეროში მოღვაწე სახელმწიფო სტრუქტურები, ბაზარზე მოქმედი ბიზნესისა და დასაქმებულთა გაერთიანებები, კერძოდ 

ერთი მხრივ სახელმწიფო სტრუქტურები: 
საქართველოს განათლებისა და მეცნიერების სამინისტრო, 
საქართველოს შრომის, ჯანმრთელობისა და სოციალური დაცვის სამინისტრო,
 საქართველოს ეკონომიკისა და მდგრადი განვითარების სამინისტრო, საქართველოს პარლამენტი - რეგიონალური პოლიტიკის და თვითმართველობის კომიტეტი, 
განათლების, მეცნიერებისა და კულტურის  კომიტეტი; 

MEMORANDUM of COOPERATION
on the coordinated delivery of the concrete and joint services in the sphere of education and employment for the SMEs operating in Georgia

და მეორე მხრივ,

დამსაქმებელთა და დასაქმებულთა წარმომადგენლები: 
საქართველოს დამსაქმებელთა ასოციაცია, 
საქართველოს მცირე და საშუალო საწარმოების ასოციაცია, 
გერმანიის ეკონომიკური გაერთიანება საქართველოში, 
საქართველოს პროფესიული კავშირების გაერთიანება,

ითვალისწინებენ რა:

· ქვეყნის სოციალურ-ეკონომიკური პარამეტრების გაუმჯობესების მიზნით შრომის ბაზარზე მოქალაქეების მაღალი კვალიფიკაციით უზრუნველყოფის აუცილებლობას,

· ქვეყნის ეკონომიკური მაჩვენებლების ზრდის მისაღწევად ეფექტური დასაქმების პოლიტიკის განვითარებასა და უმუშევრობის დონის შემცირების საჭიროებას, 

· აღიარებენ ეკონომიკის განვითარებაში მცირე და საშუალო სამეწარმეო სექტორის განვითარების აუცილებლობასა და მათთვის განათლებისა და მოქნილი დასაქმების პოლიტიკის საჭიროებას,

· მცირე და საშუალო სექტორისათვის განათლების სექტორთან სუსტ კავშირსა და მათ წინაშე მდგარი კვალიფიციური ადამიანური რესურსების სიმწირეს,    

ვთანხმდებით, რომ საჯარო და კერძო სექტორის ფართო წარმომადგენლობის ერთობლივი კოორდინაციითა და ძალისხმევით, გავაძლიეროთ მცირე და საშუალო სექტორში მოქმედი სუბიექტებისათვის მრავალფეროვანი და შედეგზე ორიენტირებული სერვისების შეთავაზება ფართომასშტაბიან რეგიონალური განვითარების ჭრილში სამი საკვანძო მიმართულებით:
· შრომის ბაზრის რელევანტური მონაცემების სისტემური ინფორმირება და ეფექტური დასაქმების შესაძლებლობების უზრუნველსაყოფად; 
· საგანმანათლებლო სერვისების მორგება საგანამანათლებლო და კერძო სექტორის გაძლიერებული თანამშრომლობის ფორმატით;
· მოკლევადიან პერსპექტივაში განათლებისა და დასაქმების სფეროში ორგანიზებული ღონისძიებების ჩატარება და მაქსიმალურად ერთობლივი აქტივობების პოპულარიზაცია; 
წინამდებარე მემორანდუმის მიზნიდან გამომდინარე მასზე ხელმომწერი სუბიექტები კონკრეტული უწყებრივი თუ ერთობლივი სერვისების ჩამონათვალს ადასტურებენ მემორანდუმის დანართებით, რომლებიც წარმოადგენს მემორანდუმის განუყოფელ ნაწილს. 
წინამდებარე მემორანდუმი ძალაშია მხარეების მიერ მისი ხელმოწერისთანავე. მემორანდუმში შესწორების შეტანა შესაძლებელია მხარეთა წერილობითი თანხმობის საფუძველზე.
მემორანდუმი ხელმოწერილია 2017 წლის 13 დეკემბერს საქართველოს დამსაქმებელთა ასოციაციის საკონფერენციო დარბაზში (ქ. თბილისი, ბოხუას ქ. 4), მხარეთათვის თითო ეგზემპლარის გადაცემით, რომელთა ტექსტი ავთენტურია. 

